Munib Maglajli¢:
Sredina i vrijeme nastanka sevdalinke:
U “Od zbilja do pjesme”, “Glas”, Banja Luka, 1983

Okolnosti pod kojima je nastala ljubavna pjema poznata pod nazivom sevdalinka ostvarile
su se prodorom isto¢njacke islamske kulture na Slavenski Jug, prodorom ¢iju je trajnost omogucio
onaj dio stanovnistva srednjovjekovne Bosne koji je prihvatio islam.

Svekoliki zivot bosanskohercegovackih gradskih sredina, nastalih po osmanskim osvajanjima na
Balkanu, doveo je do stvaranja sevdalinke. Postavsi vaznom granicnom pokrajinom velikog
Osmanskog Carstva, Bosna je bastinila raznolike oblike isto¢njacke kulture zivljenja, Sto je postalo
osobito vidljivo u na¢inu podizanja gradova, koju su — u skladu sa isto¢njackim kultom vode i
zelenila — poceli nicati na pitomijim i za zivot ugodnijim prostorima, za razliku od srednjovjekovnih
utvrdenih gradina §to su, u svrhu lakse odbrane, zidane na nepristupacnim i tesko osvojivim
mjestima. Ljepota i zivopisnost bosanskih i hercegovackih gradova — o ¢emu su ostavili brojna
svjedocCanstva putopisci koju su u osmanskom razdoblju prosli ovim krajevima — obznanjeni su bili
i samim imenima nekih od njih: danasnje Sarajevo, srednjovjekovna Vrhbosna, rano je prozvano
'bijelo’ 1 'cvjetno', zasluZivsi naziv Saraj-Bosna, tj. 'dvorac Bosne', a ljepota mu je usporedivala sa
ljepotom Edrena i Carigrada; zivopisni je Prusac dobio ime Akhisar, tj. 'bijeli, utvrdeni grad' itd.
Potaknut islamskim vjerskim propisima, u bosanskim je gradovima razvijan kult Zive vode pa su
obilno gradeni vodovodi i cesme, bunari i Sadrvani, odnosno podizani hamami.

Bogatije ku¢e imale su vlastite ¢esme a kroz avlije su tekle vode, ¢ine¢i ovaj ambijent izuzetno
privlaénim za boravak i zivljenje. Naglasenu ljubav za zivu vodu pratila je naklonost za zelenilo
opcenito, za cvijece osobito, Sto brojne sevdalinke ubjedljivo posvjedocuju simbolikom cvije¢a u
bogatoj lepezi znacenja.

Stroga izdvojenost Zene, koju je zahtijevao islamski moral, odrazila se u muslimanskoj
gradskoj sredini i na kulturu stanovanja, koje se dijelom prenijela na cjelokupno gradsko
stanovnistvo: imuénije kuce imale su odvojene muske i Zenske odaje ili ¢ak zasebne zgrade,
selamluke 1 haremluke te muske i zenske avlije, ogradene visokim zidovima ili tarabama, s ciljem
da se Zenska lica zaStite od pogleda izvana, ali takoder i da se sakriju, u posve uskom sloju
stanovnistva, u djevojackoj dobi, i od vlastitih rodaka, odraslijih muskaraca. Umjerenija izdvojenost
djevojaka, provodena u vec¢em dijelu gradskog stanovnistva, vodila je stvaranju posebnog oblika
ljubavnog susretanja, asikovanja, postupnog ljubavnog upoznavanja, sa pouzdano utvrdenim
pravilima ljubavnih o€itovanja, prema kojima su se prili¢no odredeno znali mjesto, vrijeme 1
okolnosti pod kojima su se slobodno smjeli sastajati mladi¢i i djevojke; najcesée petkom, poslije
podne, ali i drugim danima 1 u drugo doba dana, na kapiji ili aSik-pendzeru, gustim drvenim
reSetkama, musepcima prekrivenom prozoru isturenom na sokak. U dane odredene za aSikovanje
mompci su u grupicama Setali sokakom, a djevojke su se nalazile na asik-pendZeru ili su virile kroz
otSkrinuta avlijska vrata. Jedan od oblika sporazumijevanja u ovom nacinu ljubavnog upoznavanja
bila je pjesma, sevdalinka, kojom se sa unutrasnje strane musebaka, odnosno bastenskog ili
avlijskog zida i taraba (zenski glas) odgovaralo na izazov pjesmom sa druge strane (muski glas).

Za muSkarca svi su putovi bili slobodni i otvoreni: on je silazio u car$iju, poslom ili u
trazenju razonode, slobodno uzivao u miru kafane ili u zivosti i Sarenilu hana i mehane. Odlazio u
trgovinu do Dubrovnika, Venecije, Soluna ili ¢ak do Stambola 1 susretao putnike koji su iz dalekih
krajeva dolazili. ISao na vojnu i jos dalje nego Sto su ga vodili njegovi trgovacki interesi — svuda
gdje je za sultana trebalo ratovati — ili se otiskivao na dalek i neizvjestan put svetog hodocas¢a u
Meku i Medinu. [zuzetan je dio polozaj muskarca iz vrha muslimanske drustvene piramide, ¢iji je
zivot, izmedu dvije vojne, bio sasvim okrenut uZivanjima, a glavni su mu sadrzaji bili lov, teferici i
razni sastanci sa gozbama, gdje je posebno njegovana sevdalinka, pjesma kojom se moglo dati



oduska 1 ushi¢enju Zivotom, i ¢eZnji ljubavnoj, 1 isto¢njacki intoniranom osje¢anju Zali za mladoscu,
odnosno boli zbog minule ili neuzvracene ljubavi. Sigurno su ve¢ tada postojali profesionalni
pjevaci sevdalinke, kao $to su jo§ i tridesetih godina ovog stoljeca postojali poluprofesionalni
pjevaci junacke pjesme, koji su svoje zastitnike nalazili medu potomcima bosanskohercegovackih
feudalaca. Obicaj drzanja profesionalnih pjevaca sacuvali su vrlo dugo bosanski feudalci, kao Sto su
saCuvali 1 obicCaj lova sa sokolom, ¢ije prizore nalazimo uklesane na ste¢cima.

Lov sa posebno obucenim sokolom, koji je u Evropi odavno i§¢ezao, zajedno sa feudalnim
drustvima, u Bosni se, u muslimanskom begovskom sloju, zadrzao sve do tridesetih godina XX
stoljeca. I kao $to je ovaj drustveni sloj bastinio neke oblike kulture Zivljenja prenesene iz bosankog
srednjovjekovnog razdoblja, tako se 1 sevdalinka nastavila na oblike stiha i lirske modele koji su
postojali u usmenoj tradiciji stanovniStva Bosne 1 prije prihvatanja islama.

U metrickom pogledu vrlo raznovrsna — sevdalinka se pojavljuje ¢ak u Sest metrickih varijanti —
prenijela je u nase doba rijetke oblike stiha: trinaesterac — Uzeh dugum i mastrafu, podoh na vodu,
jedanaesterac — Ja kakva je Pulbegova kaduna, simetri¢ni lirski deseterac — Djevojka vice s visoka
brda, i nesimetri¢ni 'rjedi' osmerac — Ja svu no¢ lezah, ne zaspah, dok se najucestaliji stihovi naSe
narodne pjesme 1 u sevdalinci najcesce susrecu: simetri€ni osmerac — Put putuje Latif-aga, 1
nesimetricni 'epski' deseterac — PoSetala Hana Pehlivana.

Malobrojne pjesme zapamtile su trenutak prodora tekovina istocnjacke islamske kulture u
bosansku srednjovjekovnu usmenu tradiciju, u kojoj su jos postojali jasni tragovi paganstva. U
nekim sevdalinkama moguce je razaznati srednjovjekovni okvir zbivanja ili otkriti ostatke
vjerovanja u mitoloske sile. Stolacka pjesma Poljem se vija Hajdar delija sadrZi tipicno
srednjovjekovne simbole konjanika, perjanice i utvrdenog grada, a cuvena sevdalinka Dvije su se
vode zavadile Cuva tragove vjerovanja u vodena bozanstva.

Gradovi koji su bili vazna trgovista, sa ustanovljenim sajmovima u odredeno doba godine,
koji su u nekim slu¢ajevima istovremeno predstavaljali narodno-vjerske svetkovine, sa vrlo
Sarolikim sastavom prisutnih, 1 hanovi na raskrsnicama putova, gdje su se susretali putnici,
namjernici iz raznih krajeva, bili su mjesta na kojima se ostvarivala vanredno Ziva razmjena
razli¢itih oblika usmene knjiZzevnosti. Pjevalo se uz ¢aSicu ili bez nje, u putu ili u hanu, nakon
napornog putovanja ili uspjeSno obavljenog trgovackog posla; pricalo se s ciljem da se skrati
zimska no¢ ili prekrati vrijeme u dugu putu ili u zavijanom hanu, u nemogucnosti da se krene dalje
zametenim drumovima ili predu nabujale vode, koje su odnosile ¢uprije. Pjesme o ljepoti djevojaka
1 Zena iz sarajevske, banjalucke, mostarske 1 drugih sredina, kolale su s kraja na kraj Bosne u
vrijeme kada nisu postojali ni Zeljeznica, ni telegraf, ni telefon. Pjesnici sevdalinke u brojnim
primjerima opjevali su ljepotu djevojke ili Zene, ali ne nepoznate 1 tajanstvene Gospe — o kojoj su
pjevali provansalski trubaduri, brizljivo joj kriju¢i ime — nego posve odredene osobe, kojoj iz
pjesme saznajemo ne samo ime, nego ponekad i dio grada u kojemu je stanovala.

Skucena strogim zakonima patrijarhalnog morala, Zena je bila u neravnopravnom poloZaju u
odnosu na muskarca, 1 bila je potpuno vezana uz kucu i djecu. Sa nastupom djevojastva pokrivena
feredzom, vrstom Zenskog pokrivaca od crne ili modre ¢ohe, i narocito strogo skrivana do trenutka
udaje, Zena je u imu¢nijim slojevima muslimanskog gradskog stanovnistva bila sasvim odvojena od
muskarca pa se o ljepoti zazivanih ponekad znalo samo prema predaji koja je svoj pocetak imala u
svjedoCenju neke druge djevojke ili Zene. O ljepoti opjevane tek se slutilo, a nemoguénost da bude
ili ljepota opjevanih mogle biti dostupne pogledu nepoznatih pjesnika, koji su im izricali pohvalu, u
slu¢ajevima ako je djevojka potjecala iz drustvenog sloja koji nije obavezivao na krajnje strogo
skrivanje zenskih lica ili ako je opjevana ljepotica bila porijeklom iz hri§¢anske ili kr§¢anske
sredine, u kojima se Zenska lica nisu morala skrivati od muskih pogleda.

Mnogo je lakse objasniti nastanak sevdalinki ¢iji su junaci momci koji su se muskom
ljepotom ili drzanjem izdvajali medu svojim vr$njacima. Sdme skrivene od muskih pogleda,
djevojke 1 Zene bile su u prilici da osmotre muska lica na sokaku ili atmejdanu, osobito u dane
aSikovanja, ili gledaju¢i kroz pecu, gustu koprenu kojom su Zene iz muslimanske sredine pokrivale
lice u rijetkim prilikama kada su napustale kucu.



Zbivanja oko aSikovanja: ljubavne veze koje su bivale prekinute neocekivanim rastancima,
udajama 1 Zenidbama koje su izazivale iznenadenje okoline 1 dozivljavale komentar u pjesmi, tj.
Bivale pjesmom zabiljeZene, Cesto su u sevdalinci zapaméena zajedno sa imenima protagonista,
ponekad hronicarski vjerno i prodrobno. Zgode nastale na sokacima i ¢esmama, kapidzicima 1 asik-
pendZerima, ili iznenadujuci zapleti i raspleti u ljubavnim zbivanjima, postajale su predmetom
pjesama — koje su ujedno bile dio usmene lokalne hronike — 1 ¢esto dozivljavale razne preinake
tokom usmenog prenosenja.

I ne samo to. Sevdalinka je zapamtila zivopisnost bosanskohercegovackih gradova i kasaba i
opjevala njihove znamenite dijelove. Pjesme porijeklom iz Sarajeva pronijele su Bosnom glas o
asikovanju, teferi¢ima i kafanama na Bendbasi, Babica basci 1 I1idzi, o plemenitosti vode
Mos¢anice, o Sirini ravnog 1 zelenog Atmejdana, o privlacnom Sarenilu Bas¢arsije, o duzini Varosi i
strmini Bistrika, o ljepoti bas¢a na Bjelavama 1 Vratniku, o vidicima sa Trebevica, o sarajevskim
gesmama i éuprijama, o Zivosti i bogatstvu Cemaluse, o bekrijskom raju Latinluka, Mori¢a hana i
Taslihana, o izobilju bezistana, o prostranstvu DZeneti¢a avlije 1 bujnosti Bakarevica basce...

I tako redom. Sevdalinka je opjevala Banja Luku i njene ravnine, banjalucke teferice 1
plahoviti Vrbas, koji je imao snage da izvali 1 ponese jablan sa obale, a masta je pjesnikova stvorila
sliku kujundzije, od kojeg djevojka trazi da joj skuje dragoga iz snova. Mostar, njegovu smaragdnu
Neretvu 1 Karadozbegovu dZamiju sa grijeSnim mujezinima, koji zaboravljaju na boga opcinjeni
ljepotom; prostranstvo mahale Cernice i Sirinu obeharalih dul-bas¢i sa Sahin Mevlom ljepojkom,
koja odvlaci paznju mujezinima na munari. Tuzlu, njenu zelenu meraju sa dZzerimdZijom Mujom, 1
dugumdziju Alju, koji kuca dugum, misle¢i na onu koja ¢e sa Jale vodu u njemu nositi. Livno sa
dvorima Firdus-kapetana 1 gizdavom Hanom Pehlivana. Travnik, zapaljen okom djevojackim, 1
livadu pokraj LaSve sa lijepom sekom Atlagi¢a. GradiSku na Savi sa njenim pehlivanima, ¢iju igru
na tenefu, medu ostalim, zadrZzana daha promatraju unuke Ceri¢-kapetana 1 'prelijepa’ Borica
Begzada. I dalje, sevdalinkom su opjevani: Maglaj, Doboj, Prijedor, Gradacac, TeSanj, Prusac,
Jajce, Jezero...

Osim brojnih sevdalinki sa lokalnim obiljezjima, koje pjevaju o glasovitim pojedincima i
ljubavnim zbivanjima u sredinama vecih 1 manjih bosanskohercegovackih gradova i kasaba,
osnovom ove lirske vrste moZe se smatrati i manji broj ljubavnih pjesama koje odlikuje naglaSena
¢ulnost 1 posebno ljubavno osjecanje, obiljezeno turcizmom sevdah (ljubav, ljubavna ¢eznja,
ljubavni zanos), prema kojemu je ova pjesma zapravo i dobila svoje ime. Za razliku od sevdalinki
sa lokalnim obiljezjima, koje su spjevane u tre¢em licu, ove pjesme su lirski monolozi, momacki ili
djevojacki, sa osjecanjem bezizlaza zbog neostvarene ili neuzvracene ljubavi, nevjerstva, samoce i
¢ekanja, ili su to usklici poletnog osjecanja ljubavne radosti pred ljepotom drage ili dragog, odnosno
drhtaji slatkog iS¢ekivanja susreta sa ljubljenim bi¢em. Ove sevdalinke upecatljivo su izrazile ponor
beznada i ljubavnog ocajanja, ali 1 vilovito ljubavno ushi¢enje i razdraganost zivotnu do koje
ostvarenje ljubavi dovodi, pa neke od njih izrastaju u veli¢anstvene pohvale ljubavi i ljepoti Zene.

Sevdalinke koje su u svojoj osnovi lirski monolozi intimnije su prirode od sevdalinki sa
lokalnim obiljezjima. Momacki lirski monolozi pjevani su pod pendZerom drage u no¢noj tisini i
osami, ili na posebnim muskim skupovima uz ¢asicu, akSamlucima, koji su zapocinjali u sumrak na
cardacima, u baS¢ama, na obalama rijeka ili opéenito na mjestima odakle se oku pruzao ugodan
vidik. U tom ugodaju nastajale su sevdalinke koju u zbog svog raspusnijeg tona nazivane
bekrijskim ili aksamluckim pjesmama.

Djevojacki lirski monolozi pjevani su u samotnoj izdvojenosti, na djevojackim sastancima uz
derdef, tkalacki stan ili uz neki drugi oblik ru¢nog rada. Na vecim, otvorenijim i Zivljim porodi¢nim
skupovima, kao §to su svadbe ili slavlja povodom povratka sa hadziluka ili sa vojne, sigurno su, uz
op¢enito vedro intonirane sevdalinke, pjevane one sa lokalnim obiljezjima, jer su svojom vedrom i
zanimljivom tematikom 1 zazivanjem sasvim odredenih pojedinaca bile mnogo privla¢nije od lirskih
ispovjednih monologa.

U dugom visestoljetnom zivotu, u razli¢itim slojevima gradskog stanovnistva, stvarana je i
pjevana sevdalinka na djevojackim i momackim sastancima, u kolu, na sijelima, na svadbama i
drugim porodi¢nim skupovima; u avliji, na bas¢i, u kuli na ¢ardaku, u kuénim odajama; na tefericu,



u putu, na akSamlucima, u hanu, idu¢i kroz mahalu, jasuéi na konju, u banji i hamamu, na meraji, u
lovu, na gradskim tvrdavama, u zato€eniStvu na vojnim pohodima, pod tudim nebom. Bez pratnje ili
uz pratnju raznih vrsta tambure, Zicanog instrumenta isto¢njackog porijekla, od kojih sa
melodijskom razudenoS¢u muzickih karakteristika osobito odlikovao saz, vrsta povece tambure kod
koje je broj Zica varirao, a penjao se nekad i do broja dvanaest. VjeStina kucanja uz saz, koje je
njegovano i neovisno od pratnje pjevanju, razvijala se kod darovitih pojedinaca dio stupnja
umjetnosti. Saz je sa austrougarskom okupacijom postepeno potiskivan harmonikom, koja nije bila
primjerena nacinu pjevanja sevdalinke utjecuci snagom svoga tona na izmjenu nac¢ina pjevanja.
Zamjena saza instrumentom kojeg je donijelo novo doba vodila je opadanju pjevackog umijeca, jer
je preglasna pratnja harmonike dovodila pjevaca ili pjevacicu u nezavidan polozaj. Pratnja
sevdalinke sazom, kojom se u izvodenju vrsnih sazlija postizavalo skladno preplitanje
instrumentalnog tona sa pjevaju¢im glasom, harmonikom nikad nije bila dostignuta, iz ¢ega je
proisteklo postupno, ali neminovno suzavanje mogucnosti tanahnog melodijskog nijansiranja u
pjevanju sevdalinke.

Sevdalinka — jedan od najreprezentativnijih Zenrova nase usmene knjizevnosti i nase
narodne umjetnosti opéenito — mogla je nastati kada su isto¢njacki oblici zivljenja bili potpunije
prihvaceni u onom dijelu stanovnistva Bosne koje je primilo islam, kada su oblikovane specifi¢ne
gradske sredine sa svim potrebnim institucijama, kada su se potpuno izgradile gradske Cetvrti,
mahale, u kojima su kuce, prema mogucénostima domacina, imale potrebne prostore: ogradenu
avliju sa kapidzikom, bas¢u sa cardakom, asik-pendzer 1 drugo — dakle, kada se zivot pocCeo odvijati
u onom ambijentu koji ¢ini dobro poznatu pozadinu zbivanja u sevdalinci.

To se moglo zbiti pedesetak godina nakon pada Bosne pod osmansku vlast, tj. Po¢etkom XVI
stoljeca, a kako se se u na¢inu zivota niSta nije mijenjalo sve do okupacije Bosne i Hercegovine
1878. godine, moze se smatrati da zlatno doba zivota sevdalinke traje do ovog datuma. Sevdalinka
se tada joS$ uvijek ne gasi, ali se naruSava cjelovitost Zivotne podloge iz koje se ova pjesma radala,
jer prodorom zapadnjacke kulture zivljenja pocinju iS¢ezavati neki od oblika Zivota iz kojih je ona
nicala, pa se gube i okolnosti u kojima se mogla nesmetano dalje obnavljati. Slijede¢im grani¢nim
datumom moze se smatrati godina zavrSetka prvog svjetskog rata (1918), koja je oznacila nove
odnose 1 korjenite drustvene promjene, poslije ¢ega je nepovratno nestalo oblika zivljenja u kojima
se mogla stvarati sevdalinka. Ona je nakon toga prenoSena bez moguc¢nosti da bude znacajnije
obnavljana.

Sevdalinka — koja je u meduvremenu snazno odjeknula u pisanoj knjizevnosti ovog tla: i u
stihu, 1 u prozi, i u dramskim oblicima — napravila je zatim, posredstvom djelovanja tek osnovanih
radio-stanica, velik pohod po ¢itavoj Jugoslaviji, a tekstovi su joj bezobzirno mijenjani u kafanskim
izvodenjima i gramofonskim snimcima, §to traje do nasih dana. Njena velika popularnost izazivala
je pojavu komponovane pjesme po uzoru na sevdalinku, posve sumnjive vrijednosti, koje su u
najnovije vrijeme zastraSuju¢om snagom $iri, stihijnim djelovanjem diskografskih kuca i
organiziranjem posebnih festivala, obilato prodrijevsi 1 u radio i televizijske programe. Napor da se
iz vjerodostojnih zapisa i snimaka sistematski 1 znalacki oZivi i zastiti sevdalinka zavrijedio bi punu
paznju jer se radi o pjesmi koja, 1 kao muzicka tvorevina i kao jezi¢na umjetnina, predstavlja
vrhunsku tekovinu nase kulturne bastine.



